
Ek wil asb inteken op Verskil
>                           >  Kanselleer asb my intekening op Verskil 
 

*  Kliek hier en besoek die Noordelike sinode se webwerf [www.ngk-ntvl.com].

*  Facebook:  Het jy al by die Facebook groep NG Kerk Predikante Noordelike Sinode aangesluit?  Nog nie?  Volg dan die link om daar uit te kom.

*  Diensraad Getuienis Webwerf:  Besoek die webwerf en lees van die interessante projekte wat in ons sinodale streek en elders aangebied word : www.getuienis.com
*  Besoek CMR Noord se webblad vir stories van Hoop en uitdagings in die maatskaplike wêreld : kliek hier
 
30 November 2009


Bid asseblief vir die boere/mense in Zimbabwe
 

>  'n Dringende oproep word weer eens gedoen om voorbidding vir die boere in Zimbabwe op die 6de Desember. 
>  Bid veral vir die volgende sake [deurgegee deur die mense van Zimbabwe]:
    *  Vir 'n stabiele omgewing op ons plase waar ons sekuriteit en beskerming kan geniet vir ons families, ons wekers en hul families...
    *  en waar daar 'n probleem is, vir 'n omgewing waarin die probleme op 'n rasionele manier bespreek kan word, sonder dat reg in eie hande geneem word...
    *  vir samewerking tussen die regering en die boere om 'n permanente oplossing te vind vir die konflik rondom grond...
    *  vir ons werkers wat bitter swaar kry, huise, inkomste ens. verloor het...
    *  vir ons bejaardes, kinders en vrouens - finansiele nood, ontwrigte families...
    *  vir ons boere en andere wat vervolg word in die howe...
    *  Bid vir Zimbabwe, hier is so baie nood . . . .  bid vir die regte leiding / leiers vir Zimbabwe, ons oplossing gaan begin by goeie leiding / leiers.
>  Die aangehegte briefie is ‘n sprekende voorbeeld van hoe mense ook in hierdie tyd met God worstel.    


Bybel-Media nuus
 

Hierdie week val die kollig op die jongste Kruisgewys en Mema se e-Puzzle. Lees die aangehegte nuusbrief vir meer opwindende nuus! [BM-Nuusbrief 19-2009.doc]

 
Kampe, Kursusse, Konferensies, Retreats, Werkwinkels, ens
 
Ervaringsleer werkswinkel - Dr Roger Greenaway uit Engeland bied weer op 28/29 Januarie 2010 ‘n werkswinkel in ervaringsleer en “reviewing”tegnieke aan.

>  Hy gaan veral op die volgende drie sake fokus:

    *  What’s new on the reviewing scene?  Kyk solank na hierdie artikel: http://reviewing.co.uk/articles/Reviewing-for-Starters-article-only.pdf 

    *  Quick review techniques

    *  Reviewing techniques in a one-on-one mentoring/life coaching/counselling situation

> Die werkswinkel word in samewerking met die Noordelike Sinode se jeugtaakgroep, Kamcare Social and Training services en ARA (Avontuur en Rekreasie Assosiasie) by NG Kameeldrif aangebied. 
> As gevolg van borge kon ons dit regkry om die werkswinkel vir predikante en jeugleiers in gemeentes vir slegs R450.00 per persoon aan te bied.  (Buite instansies betaal R1000.00 vir die werkswinkel) Predikante kan ook krediete met die werkswinkel verdien.

    *  Bespreek jou plek by 0127564223 of e-pos aan info2@kameeldrif.ng.org.za  

    *  Betaal R450.00 in by die volgende rekening: Kamcare Social and Training Services Absa Derdepoort, Cheque account:  4072353253, Branch code:  335245

    *  Navrae: Roelf Opperman 0823351156

    *  Vir akkommodasie tydens die werkswinkel kontak JAM Backpackers vir bed en ontbyt teen R140.00 [tel 082 788 1626 info@jambackpackers.co.za]
*************************************************************
Werkgemeenskap by UP  (WPTSA) Konferensie 2010 - Daar word nie net met opgewondenheid uitgesien na 2010 sokkerwêreldbeker nie, maar ook na ’n uitsonderlike konferensie van die Werkgemeenskap vir Praktiese Teologie in Suid-Afrika.

*  Op 21 en 22 Januarie 2010 is daar twee besondere buitelandse sprekers  by die jaarlikse konferensie van die Werkgemeenskap by die Universiteit van Pretoria. 
*  Oral word besin oor die veranderende wêreld en hoe om dit te benader. Daarom is die oorhoofse tema vir die konferensie “PracticalTheology in South Africa: Perspectives and paradigms”. Daar gaan opnuut gekyk word na die plek en taak van die Praktiese Teologie. 

*  Prof Rick Osmer van Princeton  en prof R Brouwer van Utrecht, Nederland,  is van die hoofsprekers. Ongeveer 23 van die top spesialiste in ons land gaan optree, ondermeer Daniël Louw, Hennie Pieterse, Jaco Dreyer, Christina Landman, Malan Nel, Johan Cilliers, Fritz de Wet, Noel Woodbridge, Ian Nel , Jan-Albert van den Berg, Anita Cloete,  B Wagner- Ferreira, ens.

*  Dit beloof om ’n besondere byeenkoms te wees.

>>  Die volledige program en inskrywings besonderhede kan gekry word by prof  Kobus Schoeman van Bloemfontein by dswjs@mweb.co.za
 

Kollega-nuus

Erasmia: Snowy Swart is vir 'n volgende termyn na die gemeente beroep. 
***********************************************************
Hulp en Hoop (Potgietersrus-Suid): (prop) Jacques Erasmus word op 29 November 2009 bevestig as leraar.
***********************************************************
Sesmylspruit:'n Hartlike uitnodiging na 'n Kersprogram saam met Piet Smit op Sondag, 6 Desember 2009 om 18:00.  Toegang: Gratis!   Navrae: tel 012-660 0615
***********************************************************
Suidoos-Pretoria:(prop) Fouché de Wet is beroep as leraar.
***********************************************************
Wonderboompoort:  Francois Joubert ontvang Demissie met Emeritaat op 29 November 2009. Sy afskeidspreek vind ook tydens die geleentheid plaas om 09:00 in die kerk.Almal is welkom om die verrigtinge by te woon.Navrae: Kerkkantoor tel 012 379 2464 
 
Ander nuus
 

Brugpredikant vir NG Alexandria:Dié gemeente is 100 km oos van Port Elizabeth geleë in ‘n arbeidsintensiewe landbou-omgewing met toerisme wat ‘n groter wordende rol speel.  Die gemeente bestaan uit sowat 350 belydende en 100 dooplidmate.  ‘n ACVV Tuiste vir Seniors huisves sowat 65 inwoners.

*  Die leraarspos het onlangs vakant geraak, waarna die kerkraad besluit het om ‘n brugpredikant vir ’n periode van 18 maande aan te stel in ‘n termynbepaalde kontrakpos (Artikel 11b1, Kerkorde, 2007).

*  Lees die aangehegte dokument vir volledige besonderhede [Adv-brugleraar Alexandria.doc] 

Ten slotte

‘n Boodskap aan almal wat see toe wil gaan vir die vakansie:  Sjina is nie die plek nie.
BYLAES
Briefie uit Zimbabwe

Liewe Louis en Lisette

 

Dankie vir die brief wat jy vir ons aangestuur het.

Dis so waar:  al die boere is op hulle einde...

Dit het ons by die feit gebring dat Dolf en Alida is gelyk aan Zero

 

Dolf en Alida se suksesse = 0 (dis verby en kan nou niks beteken nie)

Al ons prestasies =  0 (opleiding, diplomas, sertifikate, ens... beteken minder as niks en ons moet dit beslis diep wegbere) 

Ons kundigheid = 0 (Dolf as vaardige en suksesvolle boer, of my vermoé om 'n godvresende metgesel te wees en lekker etes voor te berei- die koek/hoender/tert/ is net in die oond dan is die krag af en dis meer af as aan)

Ons kindskap in die Here bring baie vrae.  Ons lees en bid.  Bestudeer in diepte.  Pleit, huil en nou het mens by stilte gekom.

 

Ek het een slapelose nag opgestaan en twee stoele teenoormekaar getrek en vir die Here gevra om oorkant my plaas te neem want ek wil met Hom praat.

Nadat ek gaan sit het, het ek my mond oopgemaak om te praat, maar die woorde wou net nie uit nie.

Weer het ek probeer maar ek kon net nie 'n aanvangs sin vind nie.

Vir 'n derde keer het ek my mond oopgemaak maar my gedagtes was skielik in totale chaos.

Toe sit ek net vir die stoel en kyk. Later het ek my hart in gebare taal voor die Here uitgepak want ek kon net nie deur die stilte breek nie.

 

Vandag weet ons: Dolf en Alida is gelyk aan Zero + God = 100%.  Ons vorder baie langsaam op hierdie pad en soos julle weet is dit 'n bankrot pad op die oomblik al weet ons waar ons heil en seeninge vandaan kom.  Hoe bring mens dit bymekaar?

 

Dis waar wat die brief sé:  ons moet op God vertrou want die bybel sé:  

Jer 17:5 So sê die HERE: Vervloek is die man wat op die mens vertrou en vlees sy arm maak, terwyl sy hart van die HERE afwyk.  En hy sal wees soos ‘n kaal bos in die wildernis, en hy sal nie sien as die goeie kom nie, maar dor plekke in die woestyn bewoon, ‘n brakkerige en onbewoonde land. Geseënd is die man wat op die HERE vertrou, en wie se vertroue die HERE is. Want hy sal wees soos ‘n boom wat by die water geplant is en sy wortels uitskiet by die stroom en nie vrees as daar hitte kom nie, maar sy blad bly groen; en in ‘n jaar van droogte is hy nie besorg nie en hou nie op om vrugte te dra nie. Bedrieglik is die hart bo alle dinge, ja, verdorwe is dit; wie kan dit ken?  Ek, die HERE, deursoek die hart, toets die niere, om aan elkeen te gee na sy weë, volgens die vrug van sy handelinge. 

 

Dis rerig nie maklik om mense bymekaar te kry in hierdie omgewing nie, maar ek gaan probeer dat ons ook saam bid.  

Groete en sterkte

Alida du Toit
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
Bybel Media-Nuusbrief
Kruisgewys – Gemeentes se wedergeboorte

Die November-uitgawe van Kruisgewys is ‘n week gelede aan die leraars van die NG Kerk, Herv. Kerk en Kaaplandse VG Kerk gepos. 

Kruisgewys fokus dié keer op die hergeboorte van gemeentes. Ons kyk met ’n waar- derende oog na die omdraai-strategieë wat hulle gevolg het. Dit het veral te make met wag op God se tyd en sy voorsiening. Ons luister na die uiteenlopende stories van meer as tien gemeentes, sommige weliswaar nog in proses, om van hulle te leer. Besoek gerus www.gemeentes.co.za 

Mema-Media op die voorpunt met e-Puzzle – slegs R120,00

Legkaarte met Bybelsketse, teks en klank in drie tale van Suid-Afrika.

e-Puzzle bevorder Bybelkennis, taal- en leesvaardigheid, rekenaarvaardigheid en is ’n praktiese manier om kinders vir lang tye kreatief en sinvol besig te hou. Die program op CD laat die gebruiker ook toe om prente uit te druk wat ingekleur kan word.

Sodra die legkaart voltooi is, word ’n kort Bybelgedeelte in duidelike letters en met klank aangebied. Dit help kinders om ’n Bybelbeginsel en Skrifgedeelte te leer ken. Verskeie sketse uit die Ou en Nuwe Testament  is ingesluit. 

Wat ’n puik geskenk vir kinders!   Bestel nou by 0860 26 33 42

Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Groete vanuit ’n warm Wellington.

Hans Steyn

Hoof: Bemarking en Fondswerwing

E-pos: hans@bmedia.co.za  

Tel: 021 864 8223
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

NG Gemeente Alexandria

VAKATURE : BRUGPREDIKANT (TERMYNBEPAALDE POS)

Gemeenteprofiel:

Die NG Gemeente Alexandria is 100 km oos van Port Elizabeth geleë in ‘n arbeidsintensiewe landbou-omgewing met toerisme wat ‘n groter wordende rol speel.  Die vernaamste ekonomiese aktiwiteite in die omgewing is die verbouing en verwerking van sigorei, asook vleis-, suiwel- en wildboerdery.  Die Woody Cape segment van die Addo Olifantpark is ook binne die gemeentegrense.  Die gemeente bestaan uit sowat 350 belydende en 100 dooplidmate.  ‘n ACVV Tuiste vir Seniors huisves sowat 65 inwoners.

Termynbepaalde brugpredikantspos:

Die leraarspos het onlangs vakant geraak, waarna die kerkraad besluit het om ‘n brugpredikant vir ’n periode van 18 maande aan te stel in ‘n termynbepaalde kontrakpos (Artikel 11b1, Kerkorde, 2007).
Leraarsprofiel:

▪  Die leraar is ‘n gelegitimeerde van die NG Kerk en het óf die opleiding vir ‘n brugpredikant suksesvol voltooi, óf word geskik bevind om brugpredikant-opleiding as ‘n prioriteit  te deurloop.  Die leraar beskik oor bewese fasiliteringsvaardighede.

▪  Artikel 9 van die Kerkorde vorm die basis waarop die pligte beskryf word.  Die brugpredikant het die taak om die gemeente in die oorgangstydperk te bedien en begelei.  Verder moet hy/sy die gemeente help om na te dink oor kerk-wees, die gemeente se eie verhaal, omstandighede en konteks te verstaan, aspekte van die verlede te hanteer, gereed te maak vir die nuwe fase in haar bestaan, en te help met die beroepingsproses van ’n nuwe leraar aan die einde van die 18-maande tydperk.

•  Die leraar het ’n bewese rekord van spanwerk, sal kerkraadslede en lidmate bemagtig, deur sy/haar voorbeeld lei, en die pligte in vennootskap met die Ring van Albanie en die Begeleidingsnetwerk van die NG Kerk in Oos-Kaapland aanpak.

Vergoeding:

Onderhandelbaar, volgens sinodale riglyne.  Gratis huisvesting in die gemeente se pastorie word voorsien.

Aansoeke:

Aansoeke geskied op die voorgeskrewe aansoekvorm, vergesel van ‘n volledige CV (maksimum 4 A4 bladsye) asook die kontakbesonderhede van 2 referente.  Die vorm is beskikbaar by www.ngkok.co.za/gemeentes/alexbrugaansoek.doc.

‘n Getuigskrif van die instansie wat die opleiding as brugpastor voorsien het, word ook benodig.

▪  Posadres:  Pre-Advies, NG Kerk Alexandria, Posbus 42, ALEXANDRIA, 6185.

▪  E-pos:  preadvies@ngkok.co.za
Aansoekers moet beskikbaar wees vir evaluering.

Sluitingsdatum:

Maandag, 18 Januarie 2010 om 16:00.

Die suksesvolle kandidaat sal verkieslik so gou as prakties moontlik diens kan aanvaar.

Navrae:

Konsulent: 
Ds Riaan Steyn,  tel 046 624-1046, sel 082 851 7310, riaan-steyn@lantic.net 

Leierouderling:
Mnr Nico Koortzen, tel 046 653-0307, sel 083 308 0507, nico.koortzen@vodamail.co.za
Die kerkraad behou die reg voor om nie ‘n aanstelling uit een van die aansoekers te maak nie.
Terug na Verskil






